
Përgjigje 

 

 

Nr. Përgjigja Nr. Përgjigja Nr. Përgjigja 

1 D 11 D 21 D 

2 D 12 C 22 A 

3 C 13 A 23 B 

4 A 14 C 24 C 

5 I 15 D 25 C 

6 B 16 A 26 A 

7 E 17 C 27 D 

8 A 18 C 28 B 

9 A 19 B 29 C 

10 B 20 A 30 B 

    31 C 

32 Shënimet shpjeguese janë të rëndësishme sepse ofrojnë informacion të detajuar mbi 

praktikat kontabël, politikat dhe burimet e të dhënave. Aty gjejmë sqarime për zëra të 

caktuar të pasqyrave financiare. 

33 Pasqyrat financiare nuk ndryshojnë pas publikimit, përveçse nëse ka gabime që kërkojnë 

korrigjim. 

34 Pasqyrat financiare ofrojnë të dhëna të saktë dhe të verifikueshme mbi performancën 

financiare dhe pozitat e një njësie raportuese, duke ndihmuar në vendimmarrjen gjyqësore. 

35 "Arkëtim nga klienti" do të thotë marrja e parave për shërbime ose mallra të shitura tek ai 

klient. Ky veprim rrit tepricën e zërit të parave në arkë ose në bankë, dhe ul zërin e 

llogarive të arkëtueshme. 

36 Nëse shoqëria paguan dividend ortakut, preken zëra si "Dividendë për tu paguar" si 

detyrime deri në momentin e pagesës dhe "Fitimet e mbartura" në grupin e zërave të 

kapitaleve të veta në pasqyrën e bilancit. 

37 Për evidencë shtesë për një faturë të pranuar, mund të kërkohen dokumente të tilla si 

pranimi i mallrave dhe hyrja e tyre në magazinën e blerësit (klientit), faturat ose detajet e 

kompanisë transportuese (nëse ka), konfirmime që pranojnë marrjen e shërbimit ose të 

mallit, ose komunikime në formë të shkruar ose elektronike nga klienti. Evidenca më e 

besueshme është kontrata ose marrëveshja fillestare. 

38 Evidencë për pagesat e kryera si garanci për qira mund të gjendet në llogaritë bankare ose 

faturat që ka lëshuar qiradhënësi. Kjo shifër paraqitet në zërin "Aktivet e tjera" ose 

"Garanci të dhëna/paguara". 

39 Humbjet nga luhatjet e kursit të këmbimit pasqyrohen në zërin e Shpenzimeve financiare". 

Ato dokumentohen me llogaritje që mbështeten në tepricën e llogarive në monedha të 

huaja dhe në kurset respektive të transaksionit në datën e përgatitjes së pasqyrave 

financiare. 

40 Këmbimi i borxhit me një pasuri të paluajtshme është i lejuar. Ky veprim pasqyrohet në 

zërat e aktivit të bilancit, duke ulur zërin e llogarive të arkëtueshme dhe duke rritur zërin e 

"Aktiveve afatgjatë materiale”. Dokumentet e kërkuara përfshijnë faturat përkatëse fiskle, 

aktmarrëveshjen për kompensimin e detyrimeve, dhe dokumentet e pronës. 

41 Marrëdhëniet me palët e lidhura janë marrëdhënie biznesi midis subjekteve që kanë 

ndikim të ndërsjellë tek njëra tjetra. Këto transaksione karakterizohen nga rreziku që mund 

të jenë të ndikuara nga fakti që janë midis palëve të lidhura e cila mund të shprehet në 

kushte preferenciale të çmimit, pagesës ose afateve. 

42 Borxh i keq është borxhi që nuk pritet të ripaguhet më, për shkak të pamundësisë 

financiare të debitorit. 

43 Marrëdhëniet me ortakët dhe palët e lidhura kanë natyrë financiare dhe tregtare, shpesh të 

bazuara në kontrata ose marrëveshje të tjera. Ato mund të lindin nga transaksione të 

lidhura me kapitalin, me financime të ndryshme ose nga transaksione tregtare. 

44 Huatë e falura nga ortakët para se ato të falen paraqiten në "Detyrime nga palët e lidhura". 

45 Aktivet dhe detyrimet ndahen në afatshkurtër dhe afatgjatë për të bërë dallimin ndërmjet 

detyrimeve dhe burimeve për pagimin e tyre që janë të disponueshme në periudha dhe 

afate të ndryshme kohore. Ky dallim i ndihmon drejtuesit të bëjnë një planifikime në lidhje 

me përdorimin dhe burimet e likuiditetit. 

46 Fshirja e debitorëve të këqij propozohet nga Drejtuesit e lartë të shoqërisë dhe aprovohet 

nga organet e përcaktuara në statutin e shoqërisë, dhe në përgjithësi kjo e drejtë i takon 

asamblesë së ortakëve apo ndonjë organi tjetër të deleguar nga asambleja.  

47 Një hua merret pas aprovimit të posaçëm të asambleja e ortakëve (ose të një organi tjetër të 

autorizuar nga asambleja) dhe dokumentohet me një marrëveshje të shkruar me 

institucionin financiar. Përgjegjësia për të paguar një hua është e shoqërisë që ka marrë 

huanë nëpërmjet elementeve të garancisë që kanë rënë dakord me institucionin financiar. 

48 Shitja e aktiveve afatgjatë dhe kryesisht e pasurive të paluajtshme nga një shoqëri 

realizohet pas aprovimit të posaçëm nga asambleja e ortakëve (ose të një organi tjetër të 

autorizuar nga asambleja) përmes kontratave të shitjeje dhe dokumenteve të tjera të 

nevojshme për transferimin e pronësisë. 

49 Pasqyra e Performancës tregon të ardhurat dhe shpenzimet e kryera për realizimin e 

këtyre të ardhurave, duke treguar fitimin ose humbjen në një periudhë të caktuar. 

50 Të ardhurat nga aktiviteti kryesor janë ato që vijnë nga shitjet e mallrave dhe shërbimeve 

që janë pjesë e aktivitetit kryesor për të cilin është krijuar shoqëria. Ndërsa të ardhurat e 

tjera vijnë nga burime dytësore ose rastësore të tjera, si p.sh.., qiratë, investimet dhe të 

ardhura të tjera rastësore. 

51 Të ardhurat quhet se janë realizuar kur është lëvruar malli ose kryer shërbimi mes palëve, 

ka gjasa që palët të presin përfitime ekonomike nga ky transaksion dhe shuma e të 

ardhurave është e matshme me një siguri të mjaftueshme. 

52 Të ardhurat nga shitja e mallrave shfaqen në "Të ardhurat nga shitjet" në pasqyrën e 

performancës. 

53 Të ardhurat nga interesat paraqiten në zërin "Të ardhurat financiare". 

54 Shpenzimet direkte janë ato që lidhen direkt me prodhimin e mallrave ose ofrimin e 

shërbimeve të aktivitetit kryesor. 

55 Shpenzimet e përgjithshme janë shpenzime që nuk mund të atribuohen drejtpërdrejt në 

vlerën e produkteve të shitura apo shërbimeve të ofruara, si p.sh., shpenzimet e 

administratës dhe të marketingu. 

56 Shpenzimet për qira zyre paraqiten në zërin e shpenzimeve administrative të pasqyrës e 

performancës. 

57 Shpenzimet për amortizim gjithashtu paraqiten në zërin e shpenzimeve jo operative të 

pasqyrën e performancës. 

58 Humbjet nga monedhat e huaja janë pjesë e shpenzimeve financiare, por jo të kostos së 

mallrave dhe shërbimeve. 

59 Informacioni për pagat e punonjësve mund të gjendet në zërin e shpenzimeve të personelit 

në pasqyrën e performancës dhe në raportet e pagave si p.sh., listëpagesat mujore. 

60 Informacionin për qiratë e paguara mund ta gjejmë në kartelën e Furnitorit të qirasë, dhe 

në ditarin e veprimeve të Bankës ose të Arkës. Shpenzimet për qira paraqiten në zërin 

shpenzime operative/administrative të pasqyrës së performancës. 

61 Informacionin për pagimin e interesave për hua bankare e gjejmë në Ditarin e Bankës dhe 

në llogarinë e shpenzimeve për interesa. Shpenzimet për interesa paraqiten në zërin 

shpenzime financiare të pasqyrës së performancës. 

62 Informacionin për pagimin e siguracionit të ndërtese e gjejmë në Kartelën e Llogarisë së 

Furnitorit dhe në Ditarin e Bankës. Shpenzimet per siguracion paraqiten në zërin e 

shpenzimeve operative/administrative të pasqyrës së performancës. 

63 Blerja e një jahti për familjen e ortakut nuk mund të quhet shpenzim për shoqërinë sepse 

nuk i shërben aktivitetit të shoqërisë. 

64 Nuk ka ndonjë kufizim në lidhje me nivelin e gjendjes së inventarit në një datë të caktuar, 

por duke e krahasuar me atë shitjet mesatare mujore, mund të na ndihmojë të kuptojmë 

nëse shoqëria ka teprica të panevojshme inventari ose jo, dhe nëse këto teprica paraqesin 

ndonjë rrezik për aftësinë likuiduese ose për rrezikun e skadencës së mallrave. 

65 Shoqëria nuk mund të quajë shpenzime tarifën e shkollës për djalin e ortakut, pasi ato nuk 

lidhen me aktivitetin e biznesit. 

66 Shoqëria mund t'i japë administratorit një bonus, por duhet të jetë në përputhje me 

politikat e pagave dhe shpërblimeve, të mos tejkalojë kufijtë e arsyeshëm, dhe të paguhen 

taksat sipas ligjit. 

 

 


